PRIM’> AWLA TAL-QORTI CIvILI

IMHALLEF

ONOR. ROBERT G. MANGION

Digriet Finali

Ilum, 11 ta’ April 2022

Rikors ghall-Hrug ta’> Mandat t’Inib. Nru 316/2022 fl-ismijiet:

Kemimport Limited
Vs
Awtorita’ tal-Artijiet, u

Vincenza armla minn Alfred Attard

I1-Qorti

1. Dan huwa digriet finali dwar rikors imressag mis-so¢jeta’

rikorrenti Kemimport Limited (aktar ‘il quddiem imsejha



“Kemimport”) fis-7 ta” Marzu 2022 li permezz tieghu, ghar-
ragunijiet hemm moghtija, ged titlob illi I-intimati Awtorita’
tal-Artijiet (aktar ‘il quddiem imsejha “l-Awtorita”) u I-
intimata Vincenza Attard (aktar ‘I isfel imsejha “Attard”)
jigu inibiti milli jitkompla I-process tat-tender li nhareg fil-
Gazzetta tal-Gvern tal-25 ta’ Frar 2022 bl-Avviz nru. 27, kiri
ghall-perijodu li fadal tal-kirja prezenti li jintemm fil-31 ta’
Mejju 2028 tal-hanut nru 200, Triq ix-Xatt, il-Gzira kif ukoll
jigu inibiti milli b’xi mod jiddisponu u/jew jitrasferixxu bi
kwalunkwe titolu, jkun li jkun, jew kwalsiasi jedd iehor ta’
uzu jew kwalsiasi jedd reali jew personali fuq il-fond nru

200, Triq ix-Xatt, il-Gzira.

Rat ir-risposta tal-Awtorita’ tal-14 ta’ Marzu 2022 li permezz
taghha, ghar-ragunijiet hemm moghtija, qed topponi ghar-

rikors promotur.

Rat ir-risposta ta’ Attard tal-14 ta’ Marzu 2022 li permezz

taghha qed topponi ghar-rikors promotur.

Semghat it-trattazzjoni tal-avukati tal-partijiet fl-udjenza tal-

4 ta’ April 2022.



Rat |-atti.

Rat li r-rikors thalla ghal digriet kamerali.

Ikkonsidrat;

Sfond.

ll-konvenuta flimkien ma’ zewgha, illum mejjet, (aktar ‘Il
isfel imsejha “il-konjugi Attard”) kienu snin hafna ilu krew
minghand il-Gvern il-hanut numru 200, Triq ix-Xatt, il-

QGzira.

. Jidher illi permezz ta’ skrittura privata tat-28 ta’ Settembru
1977 il-konjugi Attard kienu dahlu fi ftehim ma’ soc¢jeta’
terza, M.A.S.P. Enterprises Company Limited, (aktar ‘1 isfel
imsejha “M.A.S.P.”) 1i permezz tieghu, taht il-forma ta’
kostituzzjoni ta’ assoc¢jazzjoni bejn M.A.S.P u Alfred Attard,
il-gestjoni tal-hanut ghaddiet prattikament f’idejn I-
imsemmija soc¢jeta’.

F’xi zmien Alfred Attard kisirha ma” M.A.S.P. ghaliex beda

jallega illi mhux minnu li kien iffirma maghha I-ftehim tas-

sena 1977 tant li ma accettax aktar hlasijiet skond dak il-

ftehim. Sadanittant Alfred Attard gie nieges.

Fis-7 ta’ Ottubru 2016 il-konjugi Attard dahlu fi ftchim mas-
soc¢jeta’ Kemimport li permezz tieghu il-konjugi Attard
weghdu illi kienu lesti li jirrinunzjaw ghad-drittijiet taghhom
fuqg il-hanut imsemmi jekk Kemimport takkwista minghand
il-Gvern il-hanut de quo b’kera jew b’titolu ta’ emfitewsi
temporanja ghal Zmien ta’ 45 sena liema rinunzja 1-konjugi
Attard kienu lesti jaghmluwha jekk jinghataw minn
Kemimport is-somma ta’ €150,000.00. Fl-istess jum I-istess
partijiet resqu fuq skrittura ohra fejn fost 1-ohrajn ftehmu illi
ir-rigal ta” €150,000 kien ged jigi ridott ghal €80,000 filwaqt
li f’kaz 1i I-hanut jigi trasferit lil terzi I-konjugi Attard ihallsu
lil Kemimport is-somma ta’ €60,000 bhala danni pre-
likwidati.

FI-20 ta’ Lulju 2018, wara li saret taf bil-ftehim li I-konjugi
Attard ghamlu ma’ Kemimport, M.A.S.P. istitwit kawza ta’
jattanza kontra Vincenza Attard fejn talbet lill-qorti
tipprefiggi terminu ta’ mhux aktar minn tlett xhur ai termini
tal-Artikolu 404 (1) tal-Kapitolu 12 tal-Ligijiet ta’ Malta
sabiex jew tistitwixxi kawza fuq il-pretensjoni taghha li 1-
iskrittura tas-sena 1977 ma hiex valida jew inkella tieqaf ghal

dejjem milli tressaq aktar tali pretensjoni.

Jidher illi baga’ ma sar xejn minn dak prospettat minn
Kemimport u I-konjugi Attard fuq iz-zewg skritturi tas-7 ta’
Ottubru 2016 tant illi fit-28 ta’ April 2020 Vincenza Attard
u M.A.S.P. dehru fuq skrittura 1i permezz taghha ghamlu
referenza ghall-ftehim fugq imsemmi tat-28 ta’ Settembru
1977 u ftehmu sabiex Attard i¢c¢edi 1-Kirja tal-hanut de quo
lil M.A.S.P. ghall-prezz ta’ €180,000.00 li minnhom €60,000
kellhom jithallsu lil Reginald Fava ta’ Kemimport bhala
danni pre likwidati skond il-ftheim ta’ bejn Kemimport u

Attard.

Jidher illi kopja tal-imsemmija ftehim ta’ bejn Attard u
Kemimport min-naha u ta’ bejn Attard u M.A.S.P. min-naha
|-ohra intbaghtu lill-Awtorita’ fejn kemm M A S P u kemm
Kemimport ged jippretendu li ghandhom a favur taghhom id-

dritt tal-ewwel rifjut.

L-Awtorita’ min-naha taghha ssostni illi qatt ma setghet
taghti d-dritt tal-ewwel rifjut lil terzi li langas biss huma
rikonoxxuti minnha. Tissottometti wkoll illi d-dritt tal-ewwel

preferenza pretiz minn Kemimport ma johrog mill-ebda ligi.

L-Awtorita’ harget sejha ghall-offerti sabiex tikri dan il-
hanut u Kemimport istitwit dawn il-proc¢eduri sabiex twaqqaf

il-process tat-tender ghaliex issostni illi ghandha dritt ta’ 1-

ewwel preferenza liema dritt pretiz kif rajna ma hux
rikonoxxut mill-Awtorita’, la fil-konfront ta’ Kemimport u

langas fil-konfront ta’ M.A.S.P.

Ikkunsidrat;

Konsiderazzjonijiet tal-Qorti.

Rekwiziti ghall-Hrug ta’ Mandat ta’ Inibizzjoni ai

termini tal-Artikolu 873 tal-Kap. 12.

Il-mandat ta’ inibizzjoni li ged jintalab minn Kemimport
huwa regolat bl-artikolu 873 tal-Kap. 12. L-elementi
mehtiega ghall-hrug ta’ mandat ta’ inibizzjoni ta’ din ix-Xorta

huma llum pacifi¢i.

Artikolu 873 tal-Kap.12 jipprovdi illi I-iskop ta’ Mandat ta’
Inibizzjoni huwa 1i jzomm lil xi hadd milli jaghmel
kwalunkwe haga li tista’ tkun ta’ pregudizzju ghall-persuna
li ged titlob il-mandat. Fl-istess hin dan l-artikolu jipprovdi
illi 1-Qorti m’ghandhiex tohrog tali mandat jekk ma tkunx
sodisfatta li r-rikorrent prima facie ghandu il-jeddijiet pretizi
u li dak il-mandat huwa mehtieg sabiex jitharsu dawk il-

jeddijiet.

Meta t-talba ghall-hrug ta’ mandat ta’ inibizzjoni ssir fil-
konfront tal-Gvern jew fil-konfront ta’ awtorita’ imwaqqfa
bil-Kostituzzjoni jew fil-konfront ta’ persuna b’kariga
pubblika; il-Qorti m’ghandiex tohrog tali mandat jekk qabel

xejn il-persuna li tirraprezenta 1-enti pubblika ma tiddikjarax

wagqt is-seduta quddiem il-qorti illi huwa minnu li dak li ged
jintalab i jitwaqgaf bil-mezz tal-mandat ta’ inibizzjoni
hemm il-hsieb i jsir. Inoltre jehtieg li jigu sodisfatti sew ir-
rekwiziti generali ghall-hrug ta’ mandat ta’ inibizzjoni kif
ukoll ir-rekwiziti specifici applikabbli meta 1-mandat jintalab

li jinhareg kontra awtorita’ pubblika bhal ma hu I-kaz odjern.

19. L-ghan ta’ talba ghall-hrug ta’ Mandat ta’ Inibizzjoni huwa
dak li jzomm persuna milli taghmel xi haga li tkun li tista’

tkun ta’ hsara lill-parti li titlob il-hrug ta’ dak il-Mandat.

20. Jekk ir-rikorrent ma jirnexxilux juri li I-mandat huwa
mehtieg sabiex jikkawtela l-jeddijiet minnu pretizi U ma
jirnexxilux juri li prima facie huwa ghandu dawk il-jeddijiet
allura t-talba ghall-hrug ta’ mandat ta’ inibizzjoni ma tistax
tintlaga’. Dawn iz-zewg elementi huma kumulativi u mhux
alternativi. Jekk xi wiehed minn dawn iz-zewg elementi ma
jirrizultax, il-Qorti ghandha tichad it-talba ghall-hrug ta’
Mandat bhal dak. !

21. ll-procedura ghall-hrug ta’ mandat ta’ inibizzjoni hija
mabhsuba li tkun wahda sommarja, billi mhuwiex mistenni li
jitressaq quddiem il-Qorti fi stadju bhal dak kulma jmissu
jitressaq quddiemha wagqt is-smigh tal-kawza dwar 1-istess
jedd.  L-akkoljiment tat-talba ghall-hrug tal-mandat ta’
inibizzjoni mhux necessarjament tissarraf billi r-rikorrent
ghandu ragun fil-mertu u dagstant ichor i¢c-cahda tat-talba
ghall-hrug ta’ tali mandat ma tfissirx necCessarjament li

m’ghandux ragun fil-mertu.

! «“Malta Union of Teachers vs The University of Malta Academic Staff Assocation (U.M.A.S.A.)” — Prim’
Awla — 25/09/2020.

Il-htiega li jintwera li 1-parti li titlob il-hrug ta’ andat bhal dan
ikollha prima facie I-jedd pretiz hija htiega oggettiva u mhux
soggettiva li tiddependi mid-diskrezzjoni tal-gudikant. Tali
jedd jew jidher mad-daqqa t’ghajn jew fin-nugqas, ghall-

finijiet ta’ dan il-Mandat, ma jezistix;

ll-ligi llum m’ghadhiex titkellem dwar pregudizzju “li ma
jkunx jista’ jigi rimedjat” bhala 1-bazi tal-ilqugh ta’ talba
ghall-hrug tal-Mandat kontra |-Gvern, imma bizzejjed
jintwera li tali pregudizzju jkun sproporzjonat. Dan ifisser li,
bejn il-vantagg 1i johrog lil min iwettaq dak li bir-rikors hu
mahsub li jitwaqqaf u I-hsara li ggib maghha lil min jitlob il-
hrug tal-mandat jehtieg li jsir ezerc¢izzju komparattiv. Jekk
jirrizulta illi 1-pregudizzju potenzjali huwa bil-ferm akbar
mill-vantagg imsemmi, allura dan |-element mehtieg ghall-

hrug tal-mandat huwa sodisfatt.

Ikkonsidrati I-elementi generali u specjali rigward il-hrug ta’
mandat ta’ inibizzjoni kontra l-awtorita’ governativa induru
issa sabiex nezaminaw il-fatti partikolari ta’ dan il-kaz fid-

dawl tal-ligi u 1-gurisprudenza applikabbli.

Fl-udjenza tal-4 ta’ April 2022 il-legali tal-Awtorita’ tal-
Artijiet iddikjarat illi huwa minnu li I-Awtorita’ kellha 1-
hsieb li tipprocessa t-tender ghall-kiri tal-hanut de quo.
Ghalhekk 1-ewwel element rikjest ad validitatem fil-konfront

ta’ awtorita’ pubblika huwa sodisfatt.

Sabiex tirnexxi fit-talba taghha huwa mehtieg li Kemimport
turi 1i oggettivament ghandha prima facie |-jedd minnha

pretiz.

Kif rajna aktar gabel fis-sommarju tal-fatti jirrizulta li
Kemimport ged tippretendi li fir-rigward ta’ kiri ta’ dan il-

hanut mill-Gvern hija ghandha d-dritt ta’ l-ewwel rifjut
naxxenti minn skrittura li hija ghamlet mal-intimata l-ohra

Vincenza Attard.

I1-Qorti fliet l-atti u tikkonkludi li mill-atti imkien ma
jirrizulta li Kemimport ghandha prima facie dan id-dritt

minnha pretiz.

Huwa pacifiku illi Kemimport ma ghandha 1-ebda ftehim
mal-Awtorita’ dwar dan il-hanut. 1l-ftehim li hija ghandha
huwa biss ma’ Vincenza Attard illi prima facie jirrizulta li
ma kellha u ma ghandha I-ebda dritt li torbot Iill-
Awtorita’dwar lil min din ta’ I-ahhar tikkonc¢edi b’titolu il-

hanut.

Sew fir-risposta taghha kif ukoll waqt it-trattazzjoni |-
Awtorita’ ghamlitha ¢ara illi hija ma tirrikonoxxi lill-hadd li
ghandu dritt ta’ preferenza fuq dan il-hanut. Huwa minnu illi
I-Awtorita’ irceviet kopja tal-iskritturi li Attard iffirmaw ma’
Kemimport u ma’ M.A.S.P. L-Awtorita’ taccetta illi |-kerrej
li jkun ged jirrinunzja ghall-Kirja 1i jwassal ghall-hrug tat-
tender jithalla jigbor kumpens ghal tali rinunzja; izda dan ma
jinkludiex id-dritt ta’ 1-ewwel preferenza lil terzi li maghhom

I-Awtorita’ ma ghandha 1-ebda relazzjoni guridika.

L-intimata Attard qeghda tirrinunzja ghall-kirja u mhux
titrasferixxi I-kirja; rinunzja li sew Kemimport kif ukoll
M.A.S.P. ikkontemplaw fil-ftehim rispettiv ma’ Attard.
Ghalhekk ma jirrizulta l-ebda jedd f’idejn Kemimport li

zzomm lill-Attard milli tirrinunzja ghall-kirja fuq il-hanut.

Fir-rigward tal-Awtorita’, Kemimport nagset milli
tissostanzja almenu sal-livell ta’ prima facie il-jedd pretiz

taghha kontra 1-Awtorita’. L-Awtorita’ hija I-kustodju tal-

proprjeta’ pubblika regolata b’ligijiet ad hoc intizi fost I-
ohrajn sabiex jirregolaw kif proprjeta’ pubblika tista’ tigi

assenjata taht titoli differenti.

L-Awtorita’ ghamlitha ¢ara sew fir-risposta taghha kif ukoll
waqt it-trattazzjoni finali illi ma tirrikonoxxi lil hadd li
ghandu dritt ta’ 1-ewwel preferenza jew ta’ l-ewwel rifjut

dwar il-hanut de quo.

Kemimport ma ic¢citat 1-ebda ligi 1i bis-sahha taghha qed
tressaq il-pretensjoni taghha f’dawn il-proceduri. Huwa
evidenti illi Kemimport nagset milli turi, almenu sal-livell

prima facie, li ghandha I-jedd minnha pretiz.

Mankanti dan I-element huwa inutili illi jigu deliberati wkoll
ir-rekwiziti 1-ohra generali u partikolari ghall-hrug ta’

mandat ta’ inibizzjoni kontra awtorita’ pubblika.

Isegwi illi Kemimport ma rnexxiliex turi li ghandha jedd
titlob il-hrug tal-mandat ta’ inibizzjoni kontra I-Awtorita’ u
kontra Attard.

Decide.

Ghal dawn il-motivi, thassar contrario imperio d-digriet
taghha tas-7 ta” Marzu 2022 1i permezz tieghu kienet laqghet
provvizorjament it-talba, u tichad ir-rikors ta’ Kemimport

tas-7 ta’ Marzu 2022.

10



Bl-ispejjez kontra s-so¢jeta’ Kemimport Limited.

Moghti kameralment illum 11 ta’ April 2022.

Onor. Robert G. Mangion
Imhallef

